
Baliteke!!!

Patxi Obamak emozioa proposatzen die gazteei. Gazteek emozionatzea zilegi dun bezala. Lehen aldia beti dun sentsazioz beteriko zerbait. Ez dun uste? Lehen besarkada. Lehen liburua. Lehen litrona. Botilona. Mozkorra. Lehen Argiñanon bazkaltzea gomitatua izatea. Lehen lehendakari zuria bozka ahal izatea. 

A! lelengo edozer. Zein eder dunan. 

Eta hark emozionatzen ez bagaitun ze desilusioa. Ez dun uste? 

Zein elementu benetan berri sartu ditin bere eskaintza politikoan gure Obama zuriak ilusiogarria izan dadin gure gazteontzat? 

Oraingoan bai aldaketa? bof! 

Lanpostuak Espainian ez bezala? 

Itxitako fabrikak zabalduko ditin? alajaina! 

Egoera ekonomikoa hobetu egingo din? Merlin aztiaren laguntzaz agian? E! be! 

Hori dena eta gainera euskaraz? alajinkua! 

Hik adierazi nahiko dion pikajosa xamarra haizenez: zergatik orain arte ez Obama jaun zuria? 

Baina nik esango niken: Tira noizbait izan beharko zinan lelelengo aldiz ez? 

Bikain! Baina ez dun aski gure gazteen lelengo aldi duin batentzat. Orduan... Guztiontzat etxe bizitzak benetako eskubide bezala? 

Zer egingo din? hutsak dauden etxe bizitzak okupatu? Guau! Hori bai ideia! 

Ez dun orduan lehen Obama zuria izateagatik ezagun izango historian. Eskerrak. Hori arrazakeria izango zunan eta. Lehen lehendakari okupa izateagatik baizik. Mola!!! 

Gure gazteak sinesteko prest izango ditun oraingoan bai! ok! ok. Zergatik ez? Kanta dezagun! Bada posible! Baliteke!!! 

